
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Իրավական ակտի անհրաժեշտությունը
Հայաստանի Հանրապետության կառավարության 2017 թվականի մարտի 9-ի           N 243-Ա որոշմամբ հիմնադրվել է ՀՀ գյուղատնտեսության  զարգացման հիմնադրամը (այսուհետ՝ Հիմնադրամ): Հիմնադրամին վերապահված է ՀՀ գյուղատնտեսության նախարարության «Գյուղատնտեսական ծրագրերի իրականացման գրասենյակ» պետական հիմնարկի՝ «Համայնքների գյուղատնտեսական ռեսուրսների կառավարման և մրցունակության 2-րդ ծրագրի» և «Գյուղատնտեսության աջակցության հանրապետական կենտրոն» և թվով 10 «Գյուղատնտեսության աջակցության մարզային կենտրոն» ՓԲԸ-ների՝ խորհրդատվական ծառայությունների իրականացման գործառույթները: Բացի այդ, Հիմնադրամի կողմից իրականացվելու են մի շարք այլ գործառույթներ: Հիմնադրամի բնականոն գործունեությունը ապահովելու նպատակով անհրաժեշտ է տրամադրել պահպանման ծախսեր:

2. Ընթացիկ իրավիճակը և խնդիրները
«Գյուղատնտեսության աջակցության հանրապետական կենտրոն» և թվով 10 «Գյուղատնտեսության աջակցության մարզային կենտրոն» ՓԲԸ-ներին վերապահված գործառույթներն իրականացնելու համար պետության կողմից 2017 թվականի 2-րդ կիասամյակի համար նախատեսված էր 212,613.3 հազ. դրամ։  Ընդ որում, հաշվի առնելով այն հանգամանքը, որ գումարը տեղաբաշխվել է 11 առանձին իրավաբանական անձանց միջև, չի առաջացել հարկերի, տուրքերի և պարտադիր այլ վճարների կատարման գծով ծախսեր, հետևաբար այդ գումարը չի հաշվարկվել:
Հայաստանի Հանրապետության կառավարության 2017 թվականի հունիսի 3-ի             N 738-Ն որոշման համաձայն Հիմնադրամին գյուղատնտեսական խորհրդատվական ծառայությունների իրականացման համար հատկացվել է 119,613.4 հազ դրամ, որից 12,252.68 հազ դրամը գանձվում է հարկի տեսքով:
Հայաստանի Հանրապետության կառավարության 2017 թվականի հունիսի 3-ի                  N 738-Ն որոշման նախագծի հետ միաժամանակ ՀՀ կառավարության հաստատման էր ներկայացվել «Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ ու լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագիծը, որով նախատեսվում էր Հայաստանի Հանրապետության գյուղատնտեսության նախարարությանը Հայաստանի Հանրապետության 2017 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին հատկացնել 202,747.9 հազ. դրամ, որպես աջակցություն Հիմնադրամին: Որպես նախագծի հիմնավորում ներկայացվել էր գյուղատնտեսական խորհրդատվական ծառայությունների մատուցման համար պակաս ֆինանսավորումը և Հիմնադրամի կողմից իրականացվող նոր գործառույթների համար անհրաժեշտ ֆինանսավորումը:

3. Առկա խնդիրների առաջարկվող լուծումները
Հիմնադրամին վերապահված գործառույթների, մասնավորապես գյուղատնտեսական խորհրդատվական ծառայությունների մատուցման, արդյունավետ իրականացման համար անհրաժեշտ են աշխատակիցներ, գրասենյակային գույք և բնականոն գործունեությունն ապահովելու համար այլ միջոցներ: 
ՀՀ գյուղատնտեսության ոլորտի խորհրդատվական ծառայությունների իրականացման համար «Հայաստանի Հանրապետության 2017թվականի բյուջեի մասին» ՀՀ օրենքով նախատեսվել է 360,361.5 հազար ՀՀ դրամ: Խորհրդատվական ծառայությունների մատուցման գործառույթը ս.թ. հուլիս ամսից Հիմնադրամին անցնելուց հետո, 2017 թվականի 2-րդ կիսամյակի համար պետք է Հիմնադրամին հատկացվեր 212,613.3 հազ. դրամ: Սակայն, ՓԲԸ-ների լուծարման ծախսերի հետ կապված Հիմնադրամին հատկացվել է 119,613.4 հազ դրամ: Հիմնադրամի գործունեության ապահովման համար առաջարկվում է Հիմնադրամին հատկացնել ևս 152,596.42 հազար դրամ, որից 23,390.62 կազմում է հարկը: ԳԱՀԿ-ի և ԳԱՄԿ-երի լուծարային գործընթացի արդյունքում նախնական հաշվարկներով նախատեսվում  է մոտ 16 մլն. դրամի վերադարձ պետական բյուջե:
4. Նախագծի մշակման գործընթացում ներգրավված ինստիտուտները և անձինք
        Իրավական ակտի նախագիծը մշակվել է Հայաստանի հանրապետության գյուղատնտեսության նախարարության կողմից:
  
5. Ակնկալվող արդյունքը
Նախագծի ընդունմամբ կապահովվի Հիմնադրամի բնականոն գործունեությունը, որն  իր հերթին կնպաստի Հիմնադրամին վերապահված ծրագրերի արդյունավետ իրականացմանը:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության 2017 թվականի պետական բյուջեում վերաբաշխում և  Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2017 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿՏԵՄԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության 2017 թվականի պետական բյուջեում վերաբաշխում և  Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ ՀՀ պետական բյուջեի  եկամուտներում և ծախսերում փոփոխություններ չի նախատեսվում:


